
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՄԵՐՁ ԲՆԱԿԱՎԱՅՐԵՐԻ ԸՆՏԱՆԻՔՆԵՐԻ ԿՈՂՄԻՑ ՈՉ ԱՐՏԱԴՐԱԿԱՆ (ՈՉ ԱՐԴՅՈՒՆԱԳՈՐԾԱԿԱՆ) ՆՊԱՏԱԿՆԵՐՈՎ ՕԳՏԱԳՈՐԾՎՈՂ ԹԱՓՈՒԿ ՎԱՌԵԼԱՓԱՅՏԻ ՄԹԵՐՄԱՆ ՀԱՄԱՐ ԲՆՕԳՏԱԳՈՐԾՄԱՆ ՎՃԱՐԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ
 Հիմք ընդունելով Հայաստանի Հանրապետության անտառային օրենսգրքի 56-րդ հոդվածի  և «Բնապահ​պա​նական և բնօգտագործման վճարների մասին» Հայաստանի Հանրապետու​թյան օրենքի 17-րդ և 20-րդ հոդվածների դրույթները՝ Հայաստանի Հանրապետության կառավարությունը որոշում է. 

1. Ոչ արտադրական նպատակներով թափուկ վառելափայտի մթերման դեպքում անտառների անմիջական հարևանությամբ գտնվող բնակավայրերի ընտանիքների համար սահմանել բնօգտագործման վճարների գծով արտոնություն` ըստ բնօգտագործման վճարի օբյեկտ համարվող փաստացի ծավալների չափաքանակների և սահմանափակումների` 100%-ի չափով:

2. Հայաստանի Հանրապետության տարածքային կառավարման նախարարին, Հայաստանի Հանրապետության գյուղատնտեսության նախարարին և Հայաստանի Հանրապետության բնապահպանության նախարարին` սույն որոշումն ուժի մեջ մտնելուց հետո, հաշվի առնելով բնակավայրերի անտառից ունեցած հեռավորությունը և գազաֆիկացված լինելու հանգամանքը, 10-օրյա ժամկետում համատեղ հաստատել «Ոչ արտադրական նպատակներով անվճար թափուկ վառելափայտ ձեռք բերելու արտոնություն ստացող Հայաստանի Հանրապետության պետական անտառների անմիջական հարևանությամբ գտնվող բնակավայրերի ցանկը»:   

3. Հայաստանի Հանրապետության գյուղատնտեսության նախարարին և Հայաստանի Հանրապետության բնապահպանության նախարարին` 
       1) սույն որոշումն ուժի մեջ մտնելուց հետո, 10-օրյա ժամկետում ընդունել «Ոչ արտադրական նպատակներով անվճար թափուկ վառելափայտի մթերման և բացթողնման կարգը հաստատելու մասին» համատեղ հրաման,
       2) հսկողություն սահմանել համապատասխան անտառային տնտեսություն վարող տարածքային կազմակերպությունների կողմից սույն որոշման 2-րդ կետով սահմանված ցանկում ներառված ընտանիքներին  թափուկ վառելափայտի բացթողնման գործընթացի նկատմամբ, 
      3) Հայաստանի Հանրապետության ոստիկանության հետ համատեղ խիստ հսկողություն սահմանել մայրուղիներում և փայտանյութի շուկաներում` արտոնություն ստացած բնակավայրերից վառելափայտի արտահոսքը կանխելու և վերավաճառքը բացառելու նպատակով: 
4.  Թույլատրել սույն որոշման 2-րդ կետով սահմանված ցանկում ներառված բնակավայրերի ընտանիքներին` Հայաստանի Հանրապետության գյուղատնտեսության նախարարի և Հայաստանի Հանրապետության բնապահպանության նախարարի համատեղ հրամանով սահմանված կարգով, սեփական միջոցներով մթերելու և անտառային տնտեսություն վարող տարածքային կազմակերպություններից անվճար ձեռք բերելու մինչև 8 խմ. թափուկ վառելա​փայտ: 
5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

               ՎԱՐՉԱՊԵՏ                                                              Տ. ՍԱՐԳՍՅԱՆ
	

	Հիմնավորում

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՄԵՐՁ ԲՆԱԿԱՎԱՅՐԵՐԻ ԸՆՏԱՆԻՔՆԵՐԻ ԿՈՂՄԻՑ ՈՉ ԱՐՏԱԴՐԱԿԱՆ (ՈՉ ԱՐԴՅՈՒՆԱԳՈՐԾԱԿԱՆ) ՆՊԱՏԱԿՆԵՐՈՎ ՕԳՏԱԳՈՐԾՎՈՂ ԹԱՓՈՒԿ ՎԱՌԵԼԱՓԱՅՏԻ ՄԹԵՐՄԱՆ ՀԱՄԱՐ ԲՆՕԳՏԱԳՈՐԾՄԱՆ ՎՃԱՐԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

	1.
	Անհրաժեշտությունը

	
	<<Հայաստանի Հանրապետության անտառամերձ բնակավայրերի բնակչության կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագծի ընդունումը պայմանավորված է անտառամերձ բնակավայրերի բնակչության կողմից կատարվող ապօրինի ճնշումներն անտառի վրա մեղմելու անհրաժեշտությամբ:
Որոշման ընդունումը թույլ կտա առաջիկա տարիներին անտառամերձ բնակավայրերի բնակչության փայտանյութի նկատմամբ պահանջարկը բավարարել հիմնականում թափուկ փայտանյութի հաշվին:

Որոշման ընդունումը թույլ կտա անտառամերձ բնակավայրերի մոտ 60 հազ. ընտանիքներին առաջնահերթ ապահովել անվճար թափուկ վառելափայտով` նախկինում հատկացվող թափուկ վառելափայտի 1 խմ-ի համար 1200 դրամի փոխարեն:

Օրինական բաց թողնվող թափուկ վառելափայտի վաճառքի գնի իջեցումը, ինչպես նաև հսկողության ուժեղացումը թույլ կտա նվազեցնել Հայաստանի Հանրապետության անտառներից վառելափայտի ստվերային օգտագործման մակարդակը, ինչը նշանակում է, որ օրինական օգտագործման ծավալը կարելի է հասցնել 300 հազ.խմ. ի հաշիվ միայն թափուկի:

Որոշման ընդունումն օրինական դաշտ կբերի անտառից ապօրինի օգտվող անտառի փեշերի համայնքների բնակչությանը, նվազագույնի կհասցնի անտառի ապօրինի օգտագործումների ծավալը, համակարգում կոռուպցիոն ռիսկերը, կբարձրացնի համակարգի աշխատողների պաշտպանվածության մակարդակը:



	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության կողմից ընդունված Հայաստանի Հանրապետության անտառի ազգային քաղաքականությամբ և ռազմավարությամբ Հայաստանի Հանրապետությունում անտառների պահպանության հիմնախնդիրը ամենահրատապներից է: ՀՀ անտառի ազգային ծրագրում մասնավորապես նշված է, որ`

ա) ներկա  անտառկառավարման համակարգը և անկատար օրենսդրական դաշտը օբյեկտիվորեն չեն նպաստում ապօրինի գործողությունների հայտնաբերմանը,

բ)  ապօրինի անտառհատումները պայմանավորված են օբյեկտիվ և սուբյեկտիվ մի շարք պատճառներով, որոնց հիմքերը գտնվում են ինչպես անտառային ոլորտում, այնպես էլ` դրանից դուրս,

գ) պետական իրավասու կառույցների կողմից իրականացված ապօրինի անտառհատումների նվազեցմանն ուղղված միջոցառումները, մասնավորապես անտառաշատ շրջաններում, անբավարար են և չեն լուծում մի շարք հիմնախնդիրներ,

դ) անտառամերձ բնակավայրերի կողմից անտառային պաշարների օգտագործումը և անտառային ոլորտի կառավարման համակարգը թույլ չեն տալիս ճշգրիտ գնահատել անտառային պաշարների իրական օգտագործման չափը: Վարչական վիճակագրությունը զգալիորեն թերագնահատում է վառելափայտի ներքին սպառումը,

ե) ապօրինի հատումների արդյունքում առկա է անտառային պաշարների գերօգտագործում, հատումների քանակի թերագնահատում, հավաքագրված անտառօգտագործման (բնօգտագործման) վճարների անհամապատասխանություն փաստացի օգտագործվող պաշարների նկատմամբ,

զ)  չքավորությամբ պայմանավորված ապօրինի հատումները հաճախ իրականացվում են գոյատևման համար, ինչպես նաև վառելափայտ և եկամտի աղբյուր ապահովելու նպատակով: Հաճախ այլընտրանքային վառելիքը շատ թանկ է, իսկ աշխատանքի հնարավորությունները` սահմանափակ: 

Համաձայն «Ապօրինի անտառհատումների հետ կապված խնդիրների լուծմանն աջակցող միջոցառումների գործողությունների ծրագրի» միայն 2003 թվականին բնափայտի ընդհանուր արտադրանքը գնահատվել է 847000 խտացված խմ, որից պաշտոնապես գրանցված դուրսբերումը կազմել է խտացված 63000 խմ:

Համաձայն «Անտառների պետական մոնիտորինգի կենտրոն» ՊՈԱԿ-ի 2007 թվականի հաշվետվության` Հայաստանի Հանրապետության անտառներից հանվել է ավելի քան 354.5 հազ. խմ. վառելափայտ, որը ավելի քան 9 անգամ գերազանցում է նշված կազմակերպության ուսումնասիրությունների արդյունքներով արձանագրված ցուցանիշները: Մոնիտորինգի տվյալներով, 2008 թվականին փայտանյութի օգտագործման ծավալը կազմել է մոտ 339.7 հազ. խմ., որն ավելի քան 6.5 անգամ գերազանցել է ուսումնասիրությունների արդյունքներով արձանագրված ցուցանիշները:



	3.
	Տվյալ բնագավառում իրականացվող քաղաքականությունը

	
	<<Հայաստանի Հանրապետության անտառամերձ բնակավայրերի ընտանիքների կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագիծը բխում է Հայաստանի Հանրապետության կառավարության 2004 թվականի սեպտեմբերի 30-ի N 38 արձանագրային որոշմամբ հաստատված «Ապօրինի անտառհատումների հետ կապված խնդիրների լուծմանն աջակցող միջոցառումների ծրագրից»: 



	4.
	Կարգավորման նպատակը և բնույթը

	
	<<Հայաստանի Հանրապետության անտառամերձ բնակավայրերի ընտանիքների կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագծի ընդունումը նպատակ ունի`

ա) էլեկտրաէներգիայի և գազի բարձր վարձավճարների պայմաններում նպաստել Հայաստանի Հանրապետության անտառների պահպանության ուժեղացմանը, որպես ավելի մատչելի էներգիայի աղբյուրի:

բ) կրճատել անտառներից փայտանյութի ապօրինի օգտագործման ծավալները, ինչպես նաև ստվերային շրջանառությունը` ապօրինի օգտագործողներին բերելով օրինական դաշտ:

գ) բարձրացնել անտառպահախմբի աշխատողների օրենսդրական պաշտպանվածության մակարդակը, նվազեցնել կոռուպցիոն ռիսկերը:

դ) անտառամերձ բնակավայրերի անապահով ընտանիքներին ցույց տալ պետական օժանդակություն:

ե) բարելավել անտառի սանիտարական վիճակը` գյուղացուն շահագրգռելով այն տարիների ընթացքում կուտակված թափուկից մաքրելու գործում, նվազեցնելով նաև անտառի վնասատուներով վարակվելու հավանականությունը և հակահրդեհային անվտան​գությունը:



	5.
	Նախագծի մշակման գործընթացում ներգրավված ինստիտուտները և անձինք

	
	1. Հայաստանի Հանրապետության գյուղատնտեսության նախարարություն

2. Հայաստանի Հանրապետության  արդարադատության նախարարություն

3. Հայաստանի Հանրապետության ֆինանսների նախարարություն

4. Հայաստանի Հանրապետության բնապահպանության նախարարություն

5. Հայաստանի Հանրապետության տարածքային կառավարման նախարարություն

6. <<Հայանտառ>> պետական ոչ առևտրային կազմակերպություն


	6.
	Ակնկալվող արդյունքը

	
	· կհստակեցվեն և կօրինականցվեն անտառամերձ բնակավայրերի կողմից իրականում օգտագործվող փայտանյութի ծավալները,
· կնվազեն պետության` որպես անտառի սեփականատիրոջ, կրած վնասները,
· անտառը կմաքրվի թափուկից, արդյունքում կնվազեն հրդեհների և վնասատուներով վարակվելու վտանգները,
· կնվազեն համակարգում կոռուպցիոն ռիսկերը:

	7.
	Այլ տեղեկություններ


	Տեղեկանք



	Հասարակությանը նախագծի մասին իրազեկումը

	<<Հայաստանի Հանրապետության անտառամերձ բնակավայրերի ընտանիքների կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագծի վերաբերյալ հասարակությանը չի իրազեկվել:

	Հասարակության մասնակցությունը նախագծմանը և/կամ քննարկումներին

	Հասարակությունը <<Հայաստանի Հանրապետության անտառամերձ բնակավայրերի ընտանիքների կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագծի մշակմանն ու քննարկումներին մասնակցություն չի ունեցել:


Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՄԵՐՁ ԲՆԱԿԱՎԱՅՐԵՐԻ ԸՆՏԱՆԻՔՆԵՐԻ ԿՈՂՄԻՑ ՈՉ ԱՐՏԱԴՐԱԿԱՆ (ՈՉ ԱՐԴՅՈՒՆԱԳՈՐԾԱԿԱՆ) ՆՊԱՏԱԿՆԵՐՈՎ ՕԳՏԱԳՈՐԾՎՈՂ ԹԱՓՈՒԿ ՎԱՌԵԼԱՓԱՅՏԻ ՄԹԵՐՄԱՆ ՀԱՄԱՐ ԲՆՕԳՏԱԳՈՐԾՄԱՆ ՎՃԱՐԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման մասին
<<Հայաստանի Հանրապետության անտառամերձ բնակավայրերի ընտանիքների կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՄԵՐՁ ԲՆԱԿԱՎԱՅՐԵՐԻ ԸՆՏԱՆԻՔՆԵՐԻ ԿՈՂՄԻՑ ՈՉ ԱՐՏԱԴՐԱԿԱՆ (ՈՉ ԱՐԴՅՈՒՆԱԳՈՐԾԱԿԱՆ) ՆՊԱՏԱԿՆԵՐՈՎ ՕԳՏԱԳՈՐԾՎՈՂ ԹԱՓՈՒԿ ՎԱՌԵԼԱՓԱՅՏԻ ՄԹԵՐՄԱՆ ՀԱՄԱՐ ԲՆՕԳՏԱԳՈՐԾՄԱՆ ՎՃԱՐԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ>>   Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
<<Հայաստանի Հանրապետության անտառամերձ բնակավայրերի ընտանիքների կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՄԵՐՁ ԲՆԱԿԱՎԱՅՐԵՐԻ ԸՆՏԱՆԻՔՆԵՐԻ ԿՈՂՄԻՑ ՈՉ ԱՐՏԱԴՐԱԿԱՆ (ՈՉ ԱՐԴՅՈՒՆԱԳՈՐԾԱԿԱՆ) ՆՊԱՏԱԿՆԵՐՈՎ ՕԳՏԱԳՈՐԾՎՈՂ ԹԱՓՈՒԿ ՎԱՌԵԼԱՓԱՅՏԻ ՄԹԵՐՄԱՆ ՀԱՄԱՐ ԲՆՕԳՏԱԳՈՐԾՄԱՆ ՎՃԱՐԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ>>   Հայաստանի Հանրապետության կառավարության որոշման նախագծի միջազգային պայմանագրերով ստանձնած պարտավորությունների հետ համապատասխանության մասին
<<Հայաստանի Հանրապետության անտառամերձ բնակավայրերի ընտանիքների կողմից  ոչ արտադրական (ոչ արդյունագործական) նպատակներով օգտագործվող թափուկ վառելափայտի մթերման համար բնօգտագործման վճարի գծով արտոնություն սահմանելու մասին>> Հայաստանի Հանրապետության կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:
Ամփոփաթերթ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՄԵՐՁ ԲՆԱԿԱՎԱՅՐԵՐԻ ԸՆՏԱՆԻՔՆԵՐԻ ԿՈՂՄԻՑ ՈՉ ԱՐՏԱԴՐԱԿԱՆ (ՈՉ ԱՐԴՅՈՒՆԱԳՈՐԾԱԿԱՆ) ՆՊԱՏԱԿՆԵՐՈՎ ՕԳՏԱԳՈՐԾՎՈՂ ԹԱՓՈՒԿ ՎԱՌԵԼԱՓԱՅՏԻ ՄԹԵՐՄԱՆ ՀԱՄԱՐ ԲՆՕԳՏԱԳՈՐԾՄԱՆ ՎՃԱՐԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ>>  ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարար
29.07.2011թ.

3/6.2-4/82417-11
	Առարկություններ և առաջարկություններ չունի
	-
	-

	ՀՀ բնապահպանության նախարար 

05.08.2011թ.

2/04.3/11440-11
	Առարկություններ և առաջարկություններ չունի
	-
	-

	ՀՀ տարածքային կառավարման նախարար
08.08.2011թ.

01/16/5146-11


	Առարկություններ և առաջարկություններ չունի
	-
	-

	ՀՀ արդարադատության նախարար
05.09.2011թ. 

01/5549-11


	1. Որոշման նախագծում

<<Իրավական ակտերի մասին>> ՀՀ օրենքի 38-րդ հոդվածի 3-րդ մասի պահանջների համաձայն նշել իրավական ակտի բնույթը:

2. Որոշման նախագծի 2-րդ կետում <<նախարարին>> բառից հետո և 3-րդ կետում <<բնապահպանության նախարարին>> բառերից հետո լրացնել <<որոշումն ուժի մեջ մտնելուց բառերը>>: 

3. Նախագծի 4-րդ կետում <<սույն որոշման 3-րդ կետով սահմանված կարգով>> բառերը փոխարինել <<Հայաստանի Հանրապետության գյուղատնտեսությւան նախարարի և Հայաստանի Հանրապետության բնապահպանության նախարարի համատեղ հրամանով սահմանված կարգով>> բառերով:  
	Առաջարկությունն ընդունվել է: 

Առաջարկությունն ընդունվել է:

Առաջարկությունն ընդունվել է:


	Որոշման նախագծում <<Իրավական ակտերի մասին>> ՀՀ օրենքի 38-րդ հոդվածի 3-րդ մասի պահանջների համաձայն նշվել է իրավական ակտի բնույթը:

Որոշման նախագծի 2-րդ կետում <<նախարարին>> բառից հետո և 3-րդ կետում <<բնապահպանության նախարարին>> բառերից հետո լրացվել է <<որոշումն ուժի մեջ մտնելուց բառերը>>:
Նախագծի 4-րդ կետում <<սույն որոշման 3-րդ կետով սահմանված կարգով>> բառերը փոխարինվել է <<Հայաստանի Հանրապետության գյուղատնտեսությւան նախարարի և Հայաստանի Հանրապետության բնապահպանության նախարարի համատեղ հրամանով սահմանված կարգով>> բառերով:  
























